
ABSTRAK 

 

 

            Rekabentuk Berbantu Komputer (CAD) dan Rekabentuk Berbantu Pembuatan 

adalah (CAM) satu gabungan bidang yang sangat berguna dalam bidang pembuatan 

terutamanya bidang kejuruteraan pada masa sekarang. Perisian rekabentuk CATIA V5 

R16 adalah salah satu perisian CAD yang sangat berguna. Perisian CATIA dapat 

membantu proses merekabentuk sesuatu komponen yang kompleks dan juga ringkas. 

Kebanyakan jurutera menghadapi masalah apabila terdapat kehendak pengubahsuaian 

pada produk. Projek Sarjana Muda ini bertujuan untuk menjalankan satu proses 

penyelidikan untuk meminimumkan masalah dengan bantuan perisian CATIA. Perisian  

CATIA sebagai salah satu perisian CAD dapat membantu jurutera-jurutera 

meminimumkan masa proses penambahbaikan pada produk. Penyelidikan ini tertumpu 

kepada kesan terhadap rekabentuk acuan apabila rekabentuk produk mengalami 

perubahan. Dengan bantuan dan penggunaan perisian CATIA, cara merekabentuk acuan 

juga dapat dipelajari dan pemilihan komponen piawai untuk sesebuah acuan juga dapat 

ditentukan. Secara ringkasnya dengan bantuan perisian CATIA, sebarang masalah yang 

timbul apabila wujud penambaikan pada produk dapat dianalisis cara penyelesiannya. 

ABSTRACT 

 

 

            Nowadays, the combination between Computer Aided Design and Computer 

Aided Manufacturing ( CAD/CAM ) is the one of combination field that useful 

especially to Manufacturing Engineering field. CATIA software are very useful in 

design field. The CATIA V5 R16 software is very constructive for Computer Aided 

Design. CATIA software helps an Engineer to design a complex or even simple product. 

Most of engineer using CATIA face a problems if any modification are needed to the 

product. Therefore, through this project, a research will be conducted to show how these 

problems can be minimized by using CATIA software. The CATIA is the design 

software that will help an engineer to reduce the time of modification process. The 

research are focused on the effect of the mold design if the modification are needed on 

the product design. Through CATIA software, method to design a mold can be learned 

and the method to chose the standard component for a mold can be defined. In 

conclusion, any problem occur during modification period will be analysis by using 

CATIA software. 

BAB I 

 

 

  

PENGENALAN 

 

 

 

1.1 Pengenalan 

 

 Kejuruteraan pembuatan adalah salah satu daripada pecahan bidang kejuruteraan 

di dunia ini. Bidang ini sangat penting dan berguna untuk setiap manusia dalam 

kehidupan seharian mereka. Ini kerana dalam seharian hidup seseorang manusia, manusia 

semestinya memerlukan alat bantuan dalam melakukan tugas seharian. Sebagai contoh, 

seorang guru akan menggunakan kereta, motosikal atau juga bas ke tempat kerja. 

Kenderaan yang digunakan tercipta hasil daripada kemajuan kejuruteraan pembuatan. 

Banyak contoh-contoh lain boleh diambil kira dalam kehidupan manusia, surirumah 

memerlukan pinggan mangkuk dalam penyediaan masakan, pelajar universiti 

memerlukan komputer peribadi untuk menyiapkan tugasan, ahli perniagaan 

menggunakan telefon bimbit untuk menghubungi rakan perniagaan dan sebagainya. 

 

Peralatan-peralatan yang digunakan oleh individu tersebut seperti komputer peribadi, 

telefon bimbit, pinggan mangkuk juga adalah hasil daripada kemajuan kejuruteraan 

pembuatan. Dalam bidang kejuruteraan pembuatan terdapat satu bidang yang sangat 

penting dan berguna iaitu bidang pembuatan acuan. Bidang ini sangat berguna dalam 

pembuatan produk-produk seperti tetikus komputer, enjin kereta, topi keledar 

penunggang motosikal, dan banyak lagi. 

 

Dalam bidang pengacuan pula terbahagi kepada pengacuan plastik, pengacuan untuk 

bahan-bahan selain plastik seperti logam, aluminium, pengacuan komposit dan 

sebagainya. Sebagai contohnya, pengacuan plastik memainkan peranan yang sangat 

penting didalam menghasilkan produk. Pengacuan plastik pula terbahagi kepada beberapa 

jenis seperti pengacuan suntikan plastik, pengacuan pemampatan, pengacuan suntikan 

hembus, pengacuan putaran dan sebagainya. Setiap jenis pengacuan ini mempunyai 

tugasan dan cara kerja masing-masing.  

 

 

1.2 Latarbelakang Masalah  

 

Latar belakang masalah yang timbul dan mencetuskan idea penghasilan tajuk 

untuk Projek Sarjana Muda Satu (1) ini ialah dengan wujudnya masalah dalam industri 

pembuatan. Dalam industri pembuatan, terdapat satu kaedah yang sangat penting untuk 

menghasilkan sesuatu produk iaitu proses penghasilan produk dengan menggunakan 

CAD/CAM. Di dalam proses penghasilan produk menggunakan CAD/CAM, masalah 

yang timbul ialah apabila wujudnya keperluan untuk mengubahsuai sesuatu produk yang 

telah siap berdasarkan kehendak pelanggan. 

 

Di dalam sektor industri pada zaman sekarang, ia sangat berkait rapat dengan sektor 

perniagaan. Apabila hal-hal yang berkaitan dengan perniagaan diambilkira dalam sektor 

industri, keperluan pelanggan adalah perlu dititikberatkan. Bagi kebanyakan jurutera-

jurutera , keadaan ini akan mendatangkan permasalahan yang besar dalam tugas mereka. 

Mereka perlu memikirkan cara-cara dengan kadar yang cepat untuk mengatasi 

permasalahan yang mereka hadapi berikutan perubahan kehendak pelanggan. 

 

Ini sangat penting kerana, satu saat dalam satu minit bagi sektor industri dan pembuatan 

adalah satu perniagaan. Sesaat itulah akan menentukan untungrugi mereka dan mereka 

perlu memenuhi seruan ‘’ pelanggan selalu betul ’’. 

 

Para jurutera perlu menganalisis kesan-kesan yang akan berlaku jika pengubahsuaian 

dilakukan pada produk yang telah ada. Jadi mereka akan melakukan analisis dan 

pengubahsuaian pada acuan yang telah ada dan memerlukan kajian yang sangat teliti 

dalam keadaan ini. Dengan bantuan CAD/CAM, mereka akan mengkaji setiap kriteria 

pada acuan asal yang akan diubahsuai. Mereka perlu memikirkan dan merekabentuk 

acuan yang baru berdasarkan aspek-aspek pengubahsuaian yang baru, jika itulah jalan 

penyelesaian yang diperlukan. 

 

1.3 Objektif Projek  

 

Projek ini dilaksanakan adalah bertujuan untuk mengkaji dan menyelesaikan 

masalah yang berkaitan dengan CAD/CAM. Antara objektif lain yang terkandung dalam 

projek ini ialah: 

 

1) Mempelajari kaedah-kaedah pengacuan terkini dalam bidang kejuruteraan 

pembuatan pada masa sekarang. 

2) Mengkaji kesan-kesan pengubahsuaian pada rekabentuk produk terhadap proses 

pengeluaran produk, mempelajari serta mengkaji acuan produk yang telah 

diubahsuai dan mengkaji kesan pengubahsuaian rekabentuk acuan terhadap 

produk yang akan terhasil dengan mengambilkira faktor masa dan pengurangan 

kos. 

3) Mengaplikasikan penggunaan CAD/CAM dalam proses penghasilan rekabentuk 

acuan. 

 

1.4   Skop Projek 

 

Skop kajian ini adalah untuk pembuatan acuan yang terkini dari peringkat 

rekabentuk produk ke peringkat penghasilan produk. Kajian ini merangkumi beberapa 

aspek yang berkaitan iaitu: 

 

1) Berkaitan penggunaan CAD/CAM dan penggunaan perisian rekabentuk iaitu 

CATIA V5 R16.  

2) Kajian menggunakan CATIA V5 R16 ini bermula dari peringkat part design, core 

and cavity,  mold tooling design, machining – simulation ; prismatic machining , 

surface machining. 

